
   No               	 		                                                                    «    »    «      »   2022 թ.


«ՖՐԵՍԿՈ» ԱՐԴԻ ԱՐՎԵՍՏԻ ԵՎ ՀՈԳԵՎՈՐ ՖԻԼՄԵՐԻ ՄԻՋԱԶԳԱՅԻՆ  ՆԵՐԱՌԱԿԱՆ ՓԱՌԱՏՈՆԻ  ԿԱԶՄԱԿԵՐՊՄԱՆ ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ «Ֆրեսկո» արդի արվեստի և հոգևոր ֆիլմերի միջազգային ներառական փառատոնի կազմակերպման նպատակով՝

Հ Ր Ա Մ Ա Յ ՈՒ Մ    Ե Մ՝
	1. Հաստատել «Ֆրեսկո» արդի արվեստի և հոգևոր ֆիլմերի միջազգային  ներառական փառատոնի կազմակերպման ծրագիրը` համաձայն հավելվածի:
	2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168 Արվեստների ծրագրի» «11005 Մշակութային միջոցառումների իրականացում» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ՝ նախարարություն) նախատեսված գումարներից (տող՝ «Ֆրեսկո» արդի արվեստի և հոգևոր ֆիլմերի միջազգային ներառական փառատոն) հատկացնել 19998.7 հազար (տասնինը միլիոն ինը հարյուր իննսունութ հազար յոթ հարյուր) դրամ՝ «Ֆրեսկո» արդի արվեստի և հոգևոր ֆիլմերի միջազգային ներառական փառատոնի կազմակերպման ծախսերն ապահովելու համար:
	3. Նախարարության ֆինանսաբյուջետային վարչության պետին՝ սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Երեխաների հատուկ ստեղծագործական կենտրոն» պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր):
	4. Նախարարության ժամանակակից արվեստի վարչության պետին՝ Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։
	5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ  Ա. Խզմալյանին:


                                                              ՎԱՀՐԱՄ ԴՈՒՄԱՆՅԱՆ

Հավելված
 ՀՀ կրթության, գիտության,
 մշակույթի և սպորտի նախարարի
«    » «08» 2022 թ.
N           Ա/2 հրամանի
ԾՐԱԳԻՐ 
«Ֆրեսկո» արդի արվեստի և հոգևոր ֆիլմերի միջազգային  ներառական փառատոնի կազմակերպման
	1
	Կազմակերպության անվանում
	«Երեխաների հատուկ ստեղծագործական կենտրոն»  ՊՈԱԿ

	2
	Կազմակերպության գտնվելու վայր
	ՀՀ, ք. Երևան, Իսահակյան 28

	3
	Ծրագրի անվանում
	«Ֆրեսկո» արդի արվեստի և հոգևոր ֆիլմերի միջազգային  ներառական փառատոն

	3.1
	Բովանդակություն 
	2022 թ. օգոստոսի 18-28-ը Հայաստանում կիրականացվի «Ֆրեսկո» արդի արվեստի և հոգևոր ֆիլմերի միջազգային ներառական փառատոնը:
Քննարկումների վրա շեշտը դնող փառատոներ անցկացվում են շատ երկրներում (ԱՄՆ, Իտալիա, Ռուսաստան, Լեհաստան և այլն): «Ֆրեսկո»-ն խտացրել է այս ոլորտում միջազգային հաջող փորձն ու հայաստանյան փառատոների լավագույն առանձնահատկությունները` ներկայանալով մեր երկրում իր տեսակի մեջ եզակի մոտեցումներով: «Ֆրեսկո» փառատոնը երկխոսության առիթ է, որը Հայաստանը դարձնում է արդիական շփումների խաչմերուկ: Շուրջօրյա բացօթյա ցուցադրություններն ու «առանց տոմսի» միջոցառումները 10 օր շարունակ կդառնան հայաստանցիների և զբոսաշրջիկների առօրյայի անբաժան մասը՝ ծավալվելով թե մայրաքաղաքի մարդաշատ վայրերում, թե՝ ՀՀ Լոռու մարզում: Հայաստան բերված միջազգային ֆիլմերը, միջոցառումները դուրս կգան կինոդահլիճներից ու բառիս բուն իմաստով կմտնեն փողոց: Երևանի Սբ. Կաթողիկե և Սբ. Աննա եկեղեցիների տարածքում, ք. Վանաձորի պուրակում տեղի կունենան ֆիլմերի դիտում-քննարկումներ, համերգային ծրագրեր, վարպետության դասեր, միջազգային փառատոնային օրեր, մարզային ներառական մշակութային ճամբար:
«Ֆրեսկոն» համախմբում է տարբեր սերնդի և ճաշակի պատկանող հանդիսատեսի. ռոքից մինչև դասական, դասականից մինչև ժողովրդական: Յուրաքանչյուր փառատոնային օրվա մեկնարկը հայտարարվում է համերգային ծրագրով:
 
Սբ. Աննա և Սբ. Կաթողիկե եկեղեցիների հարակից տարածքում նախատեսվում է տեղադրել հագեցած սարքավորումներով բեմահարթակ, իսկ հանդիսատեսի համար տեղադրվելու են ավելի 500 աթոռ և խոտածածկ մասերում նստելու համար բարձեր:
Փառատոնի նախատեսվող միջոցառումներն են․ 
· Կինոդիտումներ և քննարկումներ
·  Համերգային ծրագրեր 
· Ստեղծագործական երեկոներ
· Վարպետության դասեր 
· Միջազգային փառատոնային օրեր
· Պերֆորմանսներ
· Ներառական ճամբար ք. Վանաձորում
· Ներառական համերգային ծրագրեր 

Փառատոնի շրջանակներում կցուցադրվեն շուրջ 40 միջազգային ֆիլմեր՝ (Հայաստան, Բելառուս, Ռուսաստան, Ուկրաինա, ԱՄՆ, Պարսկաստան, Կորեա, Իսպանիա, Իտալիա, Բռազիլիա, Հնդկաստան, Պակիստան, Իսրայել, Ֆրանսիա, Լեհաստան) խաղարկային, անիմացիոն, լիամետրաժ, կարճամետրաժ, դեբյուտային), որոնք ժխտում են պատերազմները, էկոլոգիական աղետները, բռնությունը, քարոզում՝ խաղաղություն, մարդասիրություն, հայրենասիրություն, անդրադառնում են` հաշմանդամություն ունեցող անձանց հիմնախնդիրներին, ներկայացնում են նրանց կարողությունները, արարելու և աշխատելու ներուժը և իրավունքները:
Փառատոնի ծրագրում կլինեն նաև «Միջազգային փառատոնային օրեր», որտեղ կցուցադրվեն ներքոնշյալ փառատոների լավագույն ներառական ֆիլմերը.
· «Կրոնն այսօր միջազգային ֆիլմերի փառատոն» (Իտալիա)
· «Պատաուհան դեպի Եվրոպա» ռուսական կինոյի փառատոն (Ռուսաստան)
· «Լույս աշխարհին» միջազգային երիտասարդական կինոփառատոն (Ռուսաստան)
· «Սակրոֆիլմ» կաթոլիկ ֆիլմերի փառատոն (Լեհաստան)
Այս տարի փառատոնը իր շուրջ կհամախմբի տարբեր երկրներից արվեստագետների, կինոգործիչների և այլ մտավորականների: 
Փառատոնի նպատակներից է ակտիվացնել հատկապես մարզային մշակութային կյանքը: Քաղաք Վանաձորում տեղի կունենա հանդիպում, վարպետության դաս վրացի լուսանկարիչ՝ Յուրի Մեչիտովի հետ, ինչպես նաև իսրայելացի լուսանկարիչ, ռեժիսոր՝ Դմիտրի Բրիկմանի հետ:
2022թ. «Ֆրեսկո» փառատոնը նաև նախաձեռնել է լայնամասշտաբ համերգային ծրագիր՝ Վանաձորում և Երևանում ելույթ կունենան և´  անվանի երաժիշտներ, և´ կստեղծվի հարթակ նորաստեղծ խմբերի համար:
Համերգային ծրագրին կմասնակցեն «Ա. Սպենդիարյանի անվան օպերայի և բալետի ազգային ակադեմիական թատրոն»-ը, երաժիշտ Վահան Արծրունին, «Հորովել» երգի-պարի անսամբլը, դաշնակահար՝ Հայկ Մելիքյանը, «Հովել» երաժշտական նախագիծը և Վանաձորի «Կամերային երգչախումը»։
Համերգային ծրագրում նաև կներառվեն պերֆորմանսներ, ներառական համերգային համարներ:
Փառատոնն առանձնակի նշանակություն է տալիս սոցիալական հատուկ խմբերի հետ աշխատանքներին՝ հատկապես խոցելի խմբի երեխաների և երիտասադների հետ: Ոլորտում մասնագիտացված կառույցների հետ համագործակցության շնորհիվ, նրանք ոչ միայն մասնակցում են բոլոր միջոցառումներին, այլ ակտիվորեն ներգրավում են փառատոնի կազմակերպչական աշխատանքներում: 
2022թ․-ի Ֆրեսկո փառատոնի ծրագրոմ կներգրավվեն «Երեխաների հատուկ ստեղծագործական կենտրոն» ՊՈԱԿ-ի շահառու խոցելի խմբի երեխաները, մանկավարժները, ծնողները և աշխատակազմը՝ 120 անձ, ովքեր կմասնակցեն Վանաձորում մշակութային ներառական ճամբարին։ Երեխաները նաև կընդգրկվեն երևանյան համերգային ծրագրերում, որտեղ ելույթ կունենան հանրահայտ երաժիշտների հետ։
Փառատոնի շրջանակներում նաև կիրականացվի մշակութային օր «Հայրենիքի պաշտպանի վերականգնողական կենտրոն» -ում, կցուցադրվեն միջագային ներառական ֆիլմեր, հանդիպում-քննարկում փառատոնի օտարերկրյա արվետագետների հետ:

	3.2
	Նպատակ 
	«Ֆրեսկո» արդի արվեստի և հոգևոր ֆիլմերի միջազգային ներառական փառատոնի նպատակներն են
· Մշակութային երկխոսության միջոցով նպաստել հանրության մեջ սիրո, համերաշխության և մարդասիրական արժեքների տարածմանը
· Բարոյա-խրատական  ֆիլմերի ստեղծումն ու զարգացման խթանումը և դրանց նկատմամբ հանրային պահանջարկի ավելացումը, որպես սոցիալ և մշակութային կարևոր գործոն
· Մշակութային գործիչների շփումների ակտիվացումը և փոխշահավետ համագործակցության դաշտի ստեղծումը, մասնագիտական փորձի փոխանակումը հայաստանյան, սփյուռքի և արտերկրյա արվետագետների միջև
· Խոցելի խմբերի կարողությունների, արարելու և աշխատելու ներուժի բացահայտումը, կարծրատիպերի կոտրումը
· Ստեղծագործական միասնական աշխատանքների խթանումը՝ ինտեգրման  սկզբունքով

	3.3
	Անցկացման ժամկետ
	2022 թ-ի օգոստոսի 18–ից օգոստոսի 28–ը 

	3.4
	Անցկացման վայր
	ՀՀ Լոռու մարզ, ք. Վանաձոր, ք. Երևան

	3.5
	Ակնկալվող արդյունքներ
	Ծրագրի իրականացմամբ կձևավորվի մշակութային այնպիսի միջավայր, որտեղ կգործի կինոսիրող և մասնագետ ուղիղ կապը՝ ոչ միայն մասնագիտական առումով, այլ կլինեն բազմաթիվ սոցիալական հոգևոր և բարոյական հարցերի քննարկումներ, որտեղ երիտասարդները կստանան իրենց հարցերի պատասխանները՝ տվյալ թեմային տիրապետող մասնագետներից, ինչը կնպաստի ազգային արժեքների և հայրենիքի հանդեպ նվիրվածության գիտակցմանը, գեղագիտական ճաշակի զարգացմանը:
Կստեղծվի հարթակ, հայաստանցի և արտասահմանայն  արվեստագետների ծանոթացման, տվյալների, փորձի փոխանակման համար, մասնակիցները կծանոթանան հայկական և արտասահմանյան մշակույթներին, ձեռք կբերեն նոր գիտելիքներ, որոնց շնորհիվ հայաստանցի արվետագետները հնարավորություն կստանան մասնակցելու արտերկրյա փառատոներին, միջոցառումներին, ինչպես նաև իրենց ստացած գիտելիքները հետագայում կկիրառվեն իրենց համայնքներում: Ոչ ֆորմալ կրթության կոմպոնենտների շնորհիվ մասնակիցներն ավելի հասանելի և հեշտ յուրացրած կլինեն ներառական գիտելիքները և առանձնա-հատկությունները:
Խոցելի խմբերը ձեռք կբերեն ինքնավստահություն, կզգան իրենց որպես հասարակության լիարժեք անդամ: Հաշմանդամություն չունեցող անձինք ձեռք կբերեն հավասարության, արդարության զգացում, կդառնան հոգատար և պատրաստակամ միմյանց օգնելու: 
Ներառական մշակույթից շահում են բոլորը: Ներառական մշակույթը օգնում է մեզ հասկանալ, որ մեր հասարակությունը միատարր զանգված չէ, յուրաքանչյուր ոք առանձնահատուկ է, ոչ միայն հատուկ կարիքներ ունեցողները, այլև յուրաքանչյուր ոք արժանի է հարգանքի և ընդունված լինելու իր հետաքրքրություններով և ստեղծագործություններով:

	3.6
	Ոչ ֆինանսական ցուցանիշներ
	Հանդիսատես՝ 6000 անձ
Հայաստանյան մասնակից արվեստագետ՝ 150 անձ 
Օտարերկրյա մասնակից արվեստագետ՝ 15 անձ
Ճամբարի մասնակից՝ 150 անձ
Կամավորներ՝ 50 անձ

